
СООПШТЕНИЕ ДО МЕДИУМИТЕ 
 

Работилница за Предизвиците на Учителската 
Професија  
 

Претставници од сите институции и училишта за обука на наставнци во Република 
Македонија, проект имплементатори, претставници на Бирото за развој на 
образованието,  Синдикатот за образование,  на 12 Април се сретнаа на работилницата 
насловена Предизвиците на Учителската Професија. За време на одржувањето на 
работилницата во Ректоратот на Универзитетот Св. Кирил и Методиј во Скопје, 
учесниците дискутираа за многу теми поврзани со правилата за запишување, 
образовните стандарди, истражувањата на квалитетот и надлежностите. 
 
„Оваа работилница покажува дека Македонците се свесни дека иновацијата, промената и 
подобрувањето се суштински – особено кога се однесуваат на образованието,” изјави 
Патриша Рајдер, Директор на Мисијата на Агенцијата на САД за Меѓународен Развој 
(УСАИД). УСАИД е дел од Мисијата на САД во Македонија. 
 
Проекторот на Универзитетот, Зоран Велковски, додаде „Работилницата обезбедува 
конкретни насоки за системски промени во инцијалната обука за наставници, како и за 
континуираното професионално усовршување.” 
 
Работилницата, организирана од Проектот за креативна настава и учење на УСАИД, 
воедно беше насочена и кон структурата и квалитетот на иницијалното образование, 
професионална надградба и способност на учителите на сите образовни нивоа, 
обезбедување на квалитет и легислатива која се однесува на учителската професија. 
 
БЕЛЕШКИ ДО УРЕДНИЦИТЕ: 
 
Американскиот народ, преку УСАИД има инвестирано повеќе од 450 милиони 
американски долари во Македонија од 1993 година. Преку 25 проекти вредни повеќе од 
25 милиони американски долари годишно се во фаза на имплементација во моментов. 
Овие проекти се дизајнирани да ја поддржат транзицијата на Македонија кон слободна 
пазарно-ориентирана економија и создавање на демократско мулти-етничко општество. 
Тие вклучуваат иницијативи за забрзување на економскиот раст, развој на демократските 
институции и пораст на граѓанската свест за модерната економија. УСАИД обезбедува 
економска и хуманитарна помош во повеќе од 100 земји. За повеќе информации ве 
молиме посетете ја веб-страната http://macedonia.usaid.gov  

 
Од 2002, Проектот за креативна настава и учење на УСАИД, кој е имплементиран од 
страна на Фонадацијата Институт Отворено Општество Македонија (ФОСИМ), претстави 



наставни методи ориентирани кон студентот, основаше медиумски лаборатории во 45 
основни и 18 средни училишта и ги опреми со нови комјутери и интернет конекција и 
претстави нови теории за целосно подобрување на школството и вон-школски активности 
како дебати и студентско владеење. Во 2005,  Проектот за креативна настава и учење 
обезбеди опрема и техничка поддршка за осум наставнички факултети во Македонија, со 
цел да го подобри квалитетот на наставата и да осигура дека идните наставници ќе ги 
започнат нивните кариери опремени со наставни методологии ориентирани кон студентот 
и со употреба на информатички технологии како наставна алатка. Проектот за креативна 
настава и учење помогна да се имплементираат условите на Болоњската Декларација и 
да развијат наставни програми компатибилни на Европските програми. 
 
 


